
МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО

Врз основа на член 29 став (10) од Законот за зоотехника (*) („Службен весник на 
Република Северна Македонија“ бр.87/23), министерот за земјоделство, шумарство и 
водостопанство донесе

ПРАВИЛНИК ЗА ФОРМАТА И СОДРЖИНАТА НА ЗООТЕХНИЧКИТЕ 
СЕРТИФИКАТИ (*)

Член 1
Со овој правилник се пропишува формата и содржината на зоотехничките сертификати 

на животните за приплод и нивните зачетни производи.

Член 2
Зоотехничките сертификати за животните за приплод или нивните зачетни производи 

се издаваат на образец во А4 формат отпечатен на хартија во бела боја или во електронска 
форма.

Зоотехнички сертификат за чистокрвни животни

Член 3
(1) Зоотехничкиот сертификат за чистокрвни животни за приплод ги содржи следниве 

податоци:
1) име на признатата организација на одгледувачи  или во случај на внес во Република 

Северна Македонија на чистокрвно животно за приплод, името на признатата организација на 
одгледувачи или органот за приплод која го издава;

2) име на матичната книга;
3) класа на главниот дел во кој е внесено чистокрвното животно за приплод доколку 

таква има;
4) име на расата на чистокрвното животно за приплод;
5) пол на чистокрвното животно за приплод;
6) број на упис во матичната книга („број на матична книга“) на чистокрвното животно 

за приплод;
7) систем за идентификација и индивидуален идентификациски број даден на 

чистокрвното животно за приплод;
 8) методот кој се користи за проверка на идентитет на чистокрвни животни за приплод 

кои се користат за собирање на семе од мажјаци, јајце клетки или ембриони, и резултатите 
од проверката на идентитетот доколку има таков;

9)  датум и земја на раѓање на чистокрвното животно за приплод;
10) име и адреса како и електронска пошта на одгледувачот на чистокрвното животно 

за приплод доколку таква има;
__________________
(*) Со овој правилник се врши усогласување со: Регулативата  на Eвропскиот парламент и на Советот од 08 јуни 2016 година за зоотех-
ничките и генеолошки услови за приплод, трговија и пуштање во Унијата на чистокрвни животни за приплод, хобридни свињи за прип-
лод и нивни зачетни производи (CELEX број 32016R1012) и  за изменување и дополнување на Регулативата (ЕУ) бр 652/2014 и Дирек-
тивите 89/608/ЕЕЗ и 90/425/ЕЕЗ на советот и за укинување на одредени акти во областа на приплод на животни (Регулатива за приплод 
на животни), Регулативата за спроведување (ЕУ) 2017/717 во однос на моделите на обрасци на зоотехнички сертификати за животни за 
приплод и нивни зачетни производи (CELEX број 32017R0717)  Регулативата за спроведување (ЕУ) 2020/602 на Комисијата од 15 ап-
рил 2020 година за изменување на Регулативата за спроведување (ЕУ) 2017/717 во однос на моделите обрасци на зоотехнички сертифи-
кати за животни за приплод и нивни зачетни производи (CELEX број 32020R0602)   и Регулативата за спроведување (ЕУ) 2021/761 на 
Комисијата од 7 мај 2021 година за изменување на Анексите I до IV кон Регулативата за спроведување (ЕУ) 2017/717 во однос на моде-
лите на обрасци на зоотехнички сертификати за животни за приплод и нивни зачетни производи (CELEX број 32021R0761).

11) име и адреса, и ако има електронска пошта на сопственикот на чистокрвното живот-
но за приплод доколку таква има;

12) педигре: (татко со број на матична книга и оддел,мајка со број на матична книга и 
оддел, татко на таткото со број на матична книга и оддел, мајка на таткото со број на ма-
тична книга и оддел, татко на мајката со број на матична книга и оддел и мајка на мајката 
со број на матична книга и оддел);     

13) кога има такви достапни резултати од испитување на продуктивноста и ажурирани 
резултати од генетската евалуација, вклучувајќи датум на проценка, генетски дефекти и ге-
нетски особености во врска со одгледувачката програма кои влијаат на самото чистокрвно 
животно за приплод;

14) кај бремени женки, датум на оплодување или парење и идентификација на машкиот 
оплодувач што може да биде наведено во посебен документ и 

15) датум и место на издавање на зоотехничкиот сертификат и име и потпис на лицето ов-
ластено за издавање на сертификатот од признатата организација на одгледувачи кое го из-
дава или во случај на внес во Република Северна Македонија на чистокрвно животно за 
приплод, од признатата организација на одгледувачи, органот за приплод или надлежен ор-
ган  која го издава; наведеното лице е преставник на таа призната организација на одгледу-
вачи, орган за приплод или надлежен орган; 

(2) Податоците од ставот (1) од овој член, во случај на група на чистокрвни животни за 
приплод кои се на еднаква возраст или имаат исти генетски мајка или татко,  можат да би-
дат наведени во еден единствен зоотехнички сертификат. 

 (3) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на чистокрвни животни за приплод од видот говеда, свињи, овци и кози се да-
дени во Прилог 1 кој е составен дел на овој правилник.

(4) Формата и содржината на зоотехничкиот сертификат за внес во Република Северна 
Македонија на чистокрвни животни за приплод од видот говеда, свињи, овци и кози од ор-
гани за приплод вклучени во Списокот на органи за приплод кој се води, ажурира и објаву-
ва на веб страната на Европската комисија  во делот на зоотехниката, се дадени во Прилог 
2 кој е составен дел на овој правилник.

Зоотехнички сертификат за семе од мажјаци на 
чистокрвни животни

Член 4
(1) Зоотехничкитот сертификат за семе од мажјаци од чистокрвни животни за приплод  

покрај податоците наведени во член 3 став (1) од овој правилник во врска со чистокрвно 
животно за приплод од кое е земено семе од мажјаци ги содржи и следниве податоци: 

1) податоци за идентификација на семето од мажјаци (бројот на дозите кои треба да би-
дат испратени, местото и датумот на нејзино собирање, името, адресата и бројот на одобре-
ние на центарот за собирање или складирање на семе и името и адресата на примачот);

2) за семе од мажјаци наменето за испитување на чистокрвни животни за приплод кои 
не биле подложени на испитување на продуктивноста или оценување на генетската вред-
ност, број на дозите од оваа семена течност, име и адреса на признатата организација на 
одгледувачи или на третото лице определено од таа признатата организација на одгледува-
чи кое е одговорно за извршување на испитување на продуктивноста и

3) датум и место на издавање на зоотехничкиот сертификат и име и потпис на лицето ов-
ластено да го потпише сертификатот од признатата организација на одгледувачи, надлежен 
орган или центар за собирање или складирање на семе или во случај на внес во Република 
Северна Македонија на семе од мажјаци од признатата организација на одгледувачи, орган 
за приплод, центар за собирање или складирање на семе или надлежен орган.

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на семе од мажјаци од чистокрвни животни за приплод од видот говеда, 
свињи, овци, кози и копитари се дадени во Прилог 3 кој е составен дел на овој правилник.

(3) Формата и содржината на зоотехничкиот сертификат за внес во Република Северна 
Македонија на семе од мажјаци на чистокрвни животни за приплод од видот говеда, 
свињи, овци, кози и копитари од органи за приплод вклучени во Списокот на органи за 
приплод кој се води, ажурира и објавува на веб страната на Европската комисија  во делот 
на зоотехниката, се дадени во Прилог 4 кој е составен дел на овој правилник.

Зоотехнички сертификат за јајце клетки на чистокрвни животни за приплод

Член 5
(1) Зоотехничкиот сертификат за јајце клетки од чистокрвни животни за приплод пок-

рај податоците наведени во член 3 став (1) од овој правилник во врска со женското живот-
но донатор од кои се земени јајце клетките ги содржи и следниве податоци: 

1) податоци за идентификација на јајце клетките (бројот на цевките, местото и датумот 
на нивното собирање, името, адресата и бројот на одобрување на екипата за собирање или 
производство на ембриони и името и адресата на примачот); 

2) кога има повеќе од една јајце клетка во цевката, бројот на јајце клетките собрани од 
едно исто чистокрвно животно за приплод и

3) датум и место на издавање на зоотехничкиот сертификат и име и потпис на лицето 
овластено да го потпише сертификатот од признатата организација на одгледувачи, надле-
жен орган или тимот за собирање или производство на ембриони, или во случај на внес во 
Република Северна Македонија на јајце клетки, од признатата организација на одгледу-
вачи, органи за приплод, тим за собирање или производство на ембриони или надлежен ор-
ган.

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на јајце - клетки од чистокрвни животни за приплод од видот говеда, свињи, 
овци, кози и копитари се дадени во Прилог 5 кој е составен дел на овој правилник.

(3) Формата и содржината на зоотехничкиот сертификат за внес во Република Северна 
Македонија на јајце - клетки од чистокрвни животни за приплод од видот говеда, свињи, 
овци, кози и копитари од органи за приплод вклучени во Списокот на органи за приплод 
кој се води, ажурира и објавува на веб страната на Европската комисија  во делот на зоо-
техниката, се дадени во Прилог 6 кој е составен дел на овој правилник.

Зоотехнички сертификат за ембриони на чистокрвни животни за приплод

Член 6
(1) Зоотехничкиот сертификат за ембриони од чистокрвни животни за приплод покрај 

податоците наведени во член 3 став (1) на овој правилник, во врска со  женското животно 
донатор и машкото животно оплодувач ги содржи и следниве податоци:

1) податоци за идентификација на ембрионите (бројот на цевките, местото и датумот на 
нивното собирање, името, адресата и бројот на одобрување на тимот за собирање или про-
изводство на ембриони и името и адресата на примачот); 

2) кога има повеќе од еден ембрион во цевката, бројот на ембриони собрани кои имаат 
исти родители и 

3) датум и место на издавање на зоотехничките сертификат и име и потпис на лицето ов-
ластено да го потпише сертификатот од признатата организација на одгледувачи, надле-
жен орган или тим за собирање или производство на ембриони, или во случај на внес во 
Република Северна Македонија на ембриони од признатата организација на одгледувачи, 
органи за приплод, тим за собирање или производство на ембриони или надлежен орган.

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на ембриони од чистокрвни животни за приплод од видот говеда, свињи, 
овци, кози и копитари се дадени во Прилог 7 кој е составен дел на овој правилник.

(3) Формата и содржината на зоотехничкиот сертификат за внес во Република Северна 
Македонија на ембриони од чистокрвни животни за приплод од видот говеда, свињи, 
овци, кози и копитари од органи за приплод вклучени во Списокот на органи за приплод 
кој се води, ажурира и објавува на веб страната на Европската комисија  во делот на зоо-
техниката, се дадени во Прилог 8 кој е составен дел на овој правилник.

Зоотехнички сертификат за хибридни свињи за приплод

Член 7
(1) Зоотехничкиот сертификат за хибридни свињи за приплод ги содржи следниве пода-

тоци:
1) име на признатата организација на одгледувачи на хибридни свињи или во случај на 

внес во Република Северна Македонија на хибридната свиња за приплод, името на призна-
тата организација на одгледувачи на хибридни свињи или орган за приплод коа го издава;   

2) име на регистарот за приплод;
3) име на раса, линијата или вкрстување на хибридната свиња за приплод и родители и 

дедо и баба на оваа свиња;
4) пол на хибридната свиња за приплод;
5) број на упис во регистар за приплод („број на регистар за приплод“) на хибридната 

свиња за приплод;
6) систем за идентификација и индивидуален идентификациски број даден на хибридна-

та свиња за приплод;
7) метод кој се користи за проверка на идентитет на хибридна свиња за приплод и резул-

татите од проверката на идентитетот доколку има таков;
8) датум и земја на раѓање на хибридната свиња за приплод;
9) име и адреса како и електронска пошта на одгледувачот на хибридната свиња за 

приплод доколку таква има; 
10) име и адреса на сопственикот на хибридната свиња за приплод како и електронска 

пошта, доколку таква има;
11) педигре раса, линија или вкрстување: (татко со број на регистер за прилод, мајка со 

број на регистер за прилод, татко на таткото со  број на регистер за прилод, мајка на татко-
то со  број на регистер за прилод, татко на мајката со  број на регистер за прилод, мајка на 
мајката со  број на регистер за прилод);

12) кога тоа се бара во одгледувачката програма, резултатите од испитувањето на про-
дуктивноста или актуелните резултати од генетската евалуација, или и двете, вклучувајќи 

ги датумот на оваа проценка и генетските дефекти и генетските особености во врска со од-
гледувачката програма која влијае на самата хибридна свиња за приплод или, колку што е 
познато, на нејзиното потомство; 

13) кај бремени женки, датум на оплодување или парење и идентификација на машкиот 
оплодувач што може да биде наведено во посебен документ и 

14) датум и место на издавање на зоотехничкиот сертификат и име и потпис на лицето 
овластено за издавање на сертификатот од признатата организација на одгледувачи на хи-
бридни свињи која го издава или во случај на внес во Република Северна Македонија на 
хибридната свиња за оплодување, од призната организација на одгледувачи на хибридни 
свињи, орган за приплод или надлежен орган.

(2) Податоците од ставот (1) од овој член, во случај на група на хибридни свињи за 
приплод кои се на еднаква возраст или имаат исти генетски мајка или татко, можат да би-
дат наведени во еден единствен зоотехнички сертификат.

 (3) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на хибридни свињи за приплод се дадени во Прилог 9 кој е составен дел на 
овој правилник.

(4)  Формата и содржината на зоотехничкиот сертификат за внес во Република Северна 
Македонија на хибридни свињи за приплод од органи за приплод вклучени во Списокот 
на органи за приплод кој се води, ажурира и објавува на веб страната на Европската коми-
сија во делот на зоотехниката, се дадени во Прилог 10 кој е составен дел на овој правил-
ник.

Зоотехнички сертификат за семе од мажјаци од хибридни свињи за приплод

Член 8
(1) Зоотехничкиот сертификат за семе од мажјаци од хибридни свињи за приплод пок-

рај податоците наведени во член 7 став (1) од овој правилник, во врска со хибридна свиња 
за приплод од која е земено семе од мажјаци ги содржи и следниве податоци:

1) податоци за идентификација на семето од мажјаци (број на дози кои треба да бидат 
испратени, местото и датумот на нејзино собирање, името, адресата и бројот на одобрение 
на центарот за собирање или складирање на спрема и името и адресата на примачот);

2) за семе од мажјаци наменето за испитување на хибридни свињи за приплод кои не би-
ле подложени на испитување на продуктивноста или оценување на генетската вредност, 
број на дозите од оваа семена течност, име и адреса на признатата организација на одгледу-
вачи на хибридни свињи или на третото лице определено од таа признатата организација 
на одгледувачи на хибридни свињи  и

3) датум и место на издавање на зоотехничкиот сертификат и име и потпис на лицето 
овластено да го потпише сертификатот од признатата организација на одгледувачи на хи-
бридни свињи или центар за собирање или складирање на семе или во случај на внес во Ре-
публика Северна Македонија на семе од мажјаци од признатата организација на одгледува-
чи на хибридни свињи, орган за приплод,  центар за собирање или складирање на семе или 
надлежен орган; 

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија со семе од мажјаци на хибридни свињи за приплод се дадени во Прилог 11 кој 
е составен дел на овој правилник.

(3) Формата и содржината  на зоотехничкиот сертификат за внес во Република Северна 
Македонија на семе од мажјаци на хибридни свињи за приплод  од органи за приплод вклу-

чени во Списокот на органи за приплод кој се води, ажурира и објавува на веб страната на 
Европската комисија во делот на зоотехниката, се дадени во Прилог 12 кој е составен дел 
на овој правилник.

Зоотехнички сертификат за јајце клетки од хибридни свињи за приплод

Член 9
(1) Зоотехничкиот сертификат за јајце клетки од хибридни свињи за приплод покрај по-

датоците наведени во член 7 став (1) од овој правилник, во врска со женското животно до-
натор, од кое се земени јајце клетките ги содржи и следниве податоци:

1)  податоци за идентификација на јајце клетките (бројот на цевките, местото и датумот 
на нивното собирање, името, адресата и бројот на одобрување на тимот за собирање или 
производство на ембриони и името и адресата на примачот); 

2)  кога има повеќе од една јајце клетка во цевката бројот на јајце клетките собрани од 
една иста хибридна свиња за приплод и 

3)  датум и место на издавање на зоотехничките сертификат и име и потпис на лицето 
овластено да го потпише сертификатот од признатата организација на одгледувачи на хи-
бридни свињи или тимот за собирање или производство на јајце клетки, или во случај на 
внес во Република Северна Македонија на јајце клетките, од признатата организација на 
одгледувачи на хибридни свињи, органи за приплод, тим за собирање или производство на 
ембриони или надлежен орган; наведеното лице е претставник на таа признатата организа-
ција на одгледувачи на хибридни свињи, орган за приплод, тим за собирање или производ-
ство на ембриони или надлежен орган.

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија на јајце клетки од хибридни свињи за приплод се дадени во Прилог 13 кој е 
составен дел на овој правилник.

(3) Формата и содржината  на зоотехничкиот сертификат за внес во Република Северна 
Македонија на јајце клетки од хибридни свињи за приплод од органи за приплод вклучени 
во Списокот на органи за приплод кој се води, ажурира и објавува на веб страната на Ев-
ропската комисија во делот на зоотехниката, се дадени во Прилог 14 кој е составен дел на 
овој правилник.

Зоотехнички сертификат за ембриони од хибридни свињи за приплод

Член 10
(1) Зоотехничкиот сертификат за ембриони од хибридни свињи за приплод покрај пода-

тоците наведени во член 7 став (1) од овој правилник, во врска со женското животно дона-
тор и машкото оплодувач ги содржи и следниве податоци:

1)  податоци за идентификација на ембрионите (бројот на цевките, местото и датумот 
на нивното собирање, името, адресата и бројот на одобрување на тимот за собирање или 
производство на ембриони и името и адресата на примачот);  

2)  кога има повеќе од еден ембрион во цевката, бројот на ембриони кои имаат исти ро-
дители;

3)  датум и место на издавање на зоотехничките сертификати и име и потпис на лицето 
овластено да го потпише сертификатот од признатата организација на одгледувачи на хи-
бридни свињи или тимот за собирање или производство на ембриони, или во случај на 
внес во Република Северна Македонија на ембриони од признатата организација на одгле-
дувачи на хибридни свињи, органи за приплод, тим за собирање или производство на ем-

бриони или надлежен орган; наведеното лице е претставник на таа признатата организаци-
ја на одгледувачи на хибридни свињи, орган за приплод, тим за собирање или производ-
ство на ембриони или надлежен орган.

(2) Формата и содржината на зоотехничкиот сертификат за трговија во Република Се-
верна Македонија и внес во Република Северна Македонија од земјите членки на Европ-
ската Унија со ембриони на хибридни свињи за приплод се дадени во Прилог 15 кој е сос-
тавен дел на овој правилник.

(3) Формата и содржината на зоотехничкиот сертификат за внес во Република Северна 
Македонија на ембриони од хибридни свињи за приплод од органи за приплод вклучени 
во Списокот на органи за приплод кој се води, ажурира и објавува на веб страната на Ев-
ропската комисија во делот на зоотехниката, се дадени во Прилог 16 кој е составен дел на 
овој правилник.

Член 11
Со денот на влегувањето во сила на овој правилник престанува да важи Правилникот за 

формата и содржината на зоотехничките документи, како и начинот на пополнување на об-
расците за издавање на зоотехничките документи (*) („ Службен весник на Република Ма-
кедонија“ бр.89/11, 118/14 и 221/15).

Член 12
Овој правилник престанува да важи со денот на пристапувањето на Република Северна 

Македонија во Европската Унија.

Член 13
Овој правилник влегува во сила наредниот ден од денот на објавувањето во „Службен 

весник на Република Северна Македонија“. 

      Бр. 31-3380/4 Министер за земјоделство, 
4 октомври 2024 година                                         шумарство и водостопанство,
            Скопје                                             Цветан Трипуновски, с.р.

